
لەبری پێشەکیی

دەرکەوتنــی هایکــو لــە ئەدەبــی کوردیــدا یەکیکــە لــە بەرهەمەکانی 

ئــەو  رێگــەی  لــە  ژاپــۆن  و  کــورد  کەلتــووری  بەیەکگەیشــتنی 

ــە  ــەو بەرهەم ــۆ ئ ــراوە ب ــەوە ک ــی دیک ــە زمانەکان ــەی ل وەرگێرانان

چەنــد  و  ئێمــە  لەلایــەن  دواییــدا  ســاڵانەی  لــەم  ژاپۆنییانــەی 

هاوڕێیەکــی دیکەشــەوە کــراوە.

هــەر لــە ســەرەتای دروســتبوونی یانەکــەوە و بڵاوکردنــەوەی هایکــو 

ــەدا  ــەڕووی ئێم ــەکان ب ــاوازەوە، رەخن ــی جی ــک و بابەت ــە تەکنی ب

زیاتــر و زیاتــر بــوون، هــۆکاری ئــەوەش چەقبەســتنی هەنــدێ 

دوای  کلاســییدا،  هایکــوی  بازنــەی  لــە  رەخنەگربــوو  و  شــاعیر 

ــەر  ــر لەس ــی زیات ــەوەی زانیاری ــتماندایە بڵاوکرردن ــەک دەس ماوەی

قوتابخانــە نوێیەکانــی هایکــو، هەروەهــا نەمانــی هەنــدێ مەرجــی 

ــەو خاڵانــەی  ــدا، یەکێــک ل ــە نووســینی هایکــوی نوێ کۆنکرێتیــی ل

ــە  ــوو، چــون ل ــەکان ب ــی دەق ــەی زۆر، بابەت ــی رەخن ــووە هۆکاری ب

ــی  ــت و توخمەکان ــا سروش ــو تەنه ــی هایک ــدا بابەت ــوی کۆن هایک

ــە بەرامبەریشــدا هــەر  ــەوە، ل ــە مرۆڤ ــەن دوورن ل ــەو دیمەنان و ئ

دەقێــک بــاس لــە هەســتی مرۆیــی و خــودی نووســەر بــکا دەبێتــە 

ــاوی )ســینریو(. ــر بەن ــی ت جــۆرە دەقێک

ــینریومان  ــو و س ــوان هایک ــنووری نێ ــەرەتاوە س ــە س ــەر ل ــە ه ئێم

و  گرنگــی سروشــت  توخمێکــی  و مرۆڤیشــمان وەک  هەڵگــرت 

مرۆڤیــش  هەســتەکانی  هەژمارکــرد،  گەردوونــە  ئــەم  ژینگــەی 

ــەرەو  ــرد ب ــان جۆراوجۆرک ــما و بابەتەکانم ــووە تێ ــا ب ــە دەقەکانمان ل

خۆششەویســتیی و پەیوەندییــە مرۆییــەکان و عەشــق و شــەڕ و 

ــد. هت

ــەدا  ــەم کۆمەڵەی ــی ئ ــە دووتوێ ــی ل ــامان گەردی ــەی س ــەم دەقان ئ

ــە بابەتــی سروشــت،  ــەن کــە جگــە ل ــەو جــۆرە دەقان نووســیونی ل

ــوڵ،  ــە زمانێکــی چــڕ و ق ــەوەش ب ــە، ئ ــی دیکەشــی تێدای بابەتگەل

ســامان لــە شــیعری ئاساییشــدا زمانــی شــیعریی تایبــەت بــە خــۆی 

هەیــە، تــا زیاتــر رابمێنــی لــە دەقەکانــی زیاتــر چێژیــان لێئەبینــی.

ملکۆ ئەحمەد

2020

خەتێكی نووستوە،

نیشانە -

نەیپێكی خوار دەڕوا!

بەلەمێكی بێ چارۆگە،

كێ بزانێ لەكوێ لەنگەر دەگرێ. 

گەڵای بەجێماو؟

لەپشت هەر پەنجەرەیەكی داخراو،

ڕووناكییەك هەیە –

خۆی دەسووتێنێ!

چ خۆرێكی

لە ژێر هەورێكی ڕەشی بێ باران 

تەماشامان دەكەی!

بۆنی خوڵ دێت،

عەتری چاوی هەورە-

باران!

تارای سەری یار نییە،

كراسی بووكێنی درەختە-

بەفر!

دنكە ئاوی بەستوو،

ملوانكەی گەردنی ئاسمانە-

تەزرە!

پێشانگای وەرزە-

وردە گەڵای وەریو،

با- لە خۆی دەژەنێ!

كە ڤاڵی ڕەنگە-

سەمای گەڵا،

پاییز پاییز.

دەنگی با-

سەمای گەڵا،

دارێك خۆی ڕووت دەكاتەوە!

كراسی سپی هەورە،

كە دەگری ڕەش هەڵدەگەرێ-

ئاسمان!

ژنێكی ڕووت و قووتە،

توول توول خۆی ڕادەكێشێ-

لاو لاو! 

شۆڕشگێرێكی گوڵمژە،

شیلە لە دەمی دەتكێ-

هەنگ!

دێوانەیەكی دایساوە،

پڕە لە ڕەنگ-

پەپوولە!

دەنگبێژێكی ڕەنگاڵەیە،

زیاتر لە زمانێك دەزانێ-

كەناری!

خودای نەمرییە لە شیعر،

لە ڕاستیدا تەمەن كورتە-

پەپوولە!

بەسەر دارتەلەوە،

سەما دەكا-

تەزوو نا، چۆلەكە!

تینووی ماچە،

دەمی خستووەتە دەمی هەڵالە_

خاڵخاڵۆکە! 

ئەو سبەینەیەی تا خوناو نەتكا،

لە دەمی گوڵەوە-

نەیخوێند بولبول!

لە ڕەگەزی  ئاگرە،

هەتا گڕ بگرێت جوانتر لە دایك دەبێت-

قەقنەس!

هەور نا،

ژن كە دەباری-

وشكایی پیاو دەكوژێ!

لە نێوان مەمكەكانەوە،

مانایەكی دی هەیە-

زمان!

لە دوو پیتی ناوی،

چوار پیتی بووە بە تریفە-

شەوان بە ئاسمانەوە!

وردە خاڵی گۆی مەمكن،

شەوان دەبریسكێنەوە-

ئەستێرە بەدەوری مانگەوە!

دوو گردی خڕ،

دوو دەستی پڕ-

جووت خاڵن بەتەنیشت یەكەوە!

كوڕێكم تێنەپەڕ

شا ڕستەی ئەو باوەشەم

زمانم دەكەوێتە بەینی دوو بزوێن!

تەوافی گۆ،

ختووكەدانی مەمك-

ژوانی پەنجە!

شەو لە دیوی خۆی،

باران لە ژوورەكەم –

پێكەنینی بن بەتانی!

سێبەر-

لەسەر سینگی بیابان،

خۆر خۆی دەنووسێتەوە!

هەور لەخوارێ،

خۆر-

لە سێبەر تێناپەڕێ!

دوو وێنەی جودا-

یەك تابلۆ،

بەربوونەوەی سێبەر!

لەهەمووان زیاتر دەدوێ،

لە شوێنی خۆی بێدەنگە-

پەیكەر!

دەنگی ئاو-

بازنەی سینگی دەریا،

بەردێك نوقم دەبێت!

مانگ-

شەو نەڕژایە چاوی،

ڕۆژ ونبوو!

كە ڕژایە گلێنەم،

بووم بەخۆر-

تیشكم پەخش كرد!

ڕووبارێك چ سوود-

كە ڕۆیشت،

درەختێك بزە نەیگرت!

كە ڕۆیشت،

نەیگوت: ماڵئاوا-

پەردەی ژوورەكەم دادایەوە!

هەتا ئاوا نەبێ،

بەكراسە نارنجییەكەوە-

ناڕژێ ئەستێرە!

سپی دەچنێتەوە-

بەفر نا،

تاڵی سەرم!

ڕژان-

ئەستێرەیەكە،

شەو بەدەوری مانگ دەتوێتەوە!

بە ڕۆناكییەكی كز دەسووتێ،

نا پرسی فرمێسك چییە-

مۆم!

ڕووبارێكی چۆڵ،

لە وشكایی دەڕژێن –

فرمێسكەكانم!

خۆت،

ناتوانی هەڵیگریەووە-

سێبەر!

چەند بكشێ تاریكی –

نەمبینی،

خۆر ڕۆژێكم لێ وەرناگرێ !

هەر ئاوە،

شەقام سووتاندوویەتی-

تراویلكە!

بە دوو چیلكە،

سەولی مانەوە لێ دەدا-

ژیان چەند كورت بێ ڕۆح شیرینە!

ئاوام دی-

پێیەكی خستە ناو بانیۆیەكە،

من لەدەرێ هەموولەشم بوو بەئاو!

كۆمەڵەی ئەستێران،

ماڵی نییە –

داڕژان !

لەگەڵ هەور خۆر،

شەو لە چاوانی –

ڕۆژ دەبێتەوە!

ئەنگوستیلەی پەنجەی ژنێك-

مانگ بە ئاسمانەوە،

بریسكەی وردە شووشە!

ڕەنگاڵەیە سێبەری بن دیوار،

كاتێك هەور بەردەبێتەوە-

من سەردەكەوم!

مەرگی نوێی وشە

لەسەر پشتی بەرد هەڵبكۆڵن

هێلانەی جێماوی باڵندەیەكی بچووك!

ڕووناكی-

شەو چاوەكانی داخست،

ڕوانینێك بۆ زانین.

لە خەمی بەشمان نادا

دڵی بۆ بەردیش دەسووتێت

دایكم!

سەفەرێكی درێژە

لە چركەیەكدا-

خەون.

تاتۆی پەپوولەكانی سەر پشتی دەستت

لەسەر پەنجەی من،

 فڕین! 

خۆر مانگی نەدی،

پەردەی پەنجەرەکەمم دادایەوە

نەینۆکی* ژوورەکەم شکا! 

*نەینۆك= ئاوێنە

لە پێناو مانەوە

پێچەوانە دەکەوێ

عیشق! 

خۆر بزر،

ئاسمان لەبن پێخەفی هەور

پەنجەرەیەکی تر.

لە لەنجەی هەور

ڕژانی ئەستێرە

شەو ژوورەكەم پڕبوو لە تاو!

كە كەوتە چاوم

گرتەی كرد

دڵم كەوت!

لەسەر تۆپەڵە بەفرێك نووسیم

بوو بە تابلۆ

مۆمێك، سووتا!

پەنجەرەكەم داخست

هەر دڵۆپێ باران بەر شووشەكە دەكەت

دەبوو بەگیان!

دەمەوێت بتبینم

كاتێك دەكەومە خەوێكی قووڵەوە

خەونێكی تر!

كە شەپۆلی دا

لەگەڵ كەنارم نییە

نەرم نەرم هەڵیكرد با!

شەو وەك ئەستێرە دەبریسكێتەوە

ڕۆژ تك تك

لە دەمی گوڵ دێتەخوارێ شەونم!

تەنكایی لێو،

وردە زیخی سەر زمان

سازگار ناوە.

ڕوانین لە بەرزاییەوە بیری تیژی دەوێت

مێروولە

بە کڵۆ شەکرەوە دەڕوات! 






